
· Skriva fyrisøgnina av
· Stava orðini fyri onkrum

Einaferð, læna, stýra


Fyrisøgn.


Einaferð vóru vit úti á Langanesi og óku skíð. Tað var nokk so langt at ganga út á nesið; men har er altíð líka stuttligt at skreiða. Eyðun stóð á skoytum, Regin og Egil stóðu á skíðum; men øll hini skreiddu á sletu.
Eg bað Ólav læna mær sletuna hjá sær. Hann spurdi, um eg dugdi at stýra. Jú, tað helt eg, at eg mundi duga. So segði hann, at Hákun og eg skuldu sleppa uppá hjá honum, um vit drógu sletuna niðan afturfyri.
Einaferð skuldi Hákun stýra; men hann dugdi ikki. Vit fóru so beint í eina fonn og koppaðu har. Tað var kortini ikki so ringt; og vit bara flentu, tá ið vit vóru komnir aftur á føtur.
Tá ið vit høvdu ikið skíð, lupu vit skalv. Vit plagdu at fara upp undir hendur; men einaferð fór eg undir allur sum eg var. 

